КОМИ РЕСПУБЛИКАЛӦН 
ОЛАНПАС
Уна во уджалӧмысь пенсияӧн могмӧдан, 
Коми Республикаса канму гражданскӧй служба юалӧмъяс серти 
Коми Республикаса ӧткымын оланпасӧ вежсьӧмъяс пыртӧм йылысь
Примитӧма Коми Республикаса
Каналан Сӧветӧн                                               2018 вося ӧшым тӧлысь 20 лунӧ
1 статья. Пыртны “Коми Республикаса торъя канму чинъясын уджалысь йӧзлы канму гарантияяс йылысь” Коми Республикаса Оланпаслӧн 7 статьяӧ (Коми Республикаса канму власьт органъяслӧн индӧд-тшӧктӧмъяс, 2006, 11 №, 4601 ст.; 2007, 1 №, 4658 ст.; 2008, 5 №, 205 ст.; 211 ст.; 9 №, 412 ст.; 11 №, 599 ст.; 2009, 7 №, 83 ст.; 11 №, 173 ст.; 17 №, 284 ст.; 21 №, 366 ст.; 2010, 5 №, 62 ст.; 24 №, 568 ст.; 569 ст.; 37 №, 840 ст.; 44 №, 1019 ст.; 2011, 5 №, 97 ст.; 14 №, 344 ст.; 47 №, 1337 ст.; 2012, 7 №, 173 ст.; 21 №, 470 ст.; 31 №, 694 ст.; 34 №, 781 ст.; 70 №, 1801 ст.; 2013,      11 №, 218 ст.; 17 №, 354 ст.; 37 №, 708 ст.; 41 №, 800 ст.; 2014, 8 №, 97 ст.; 26 №, 492 ст.; 35 №, 723 ст.; 2015, 8 №, 89 ст.; 20 №, 249 ст.; 21 №, 271 ст.; 297 ст.; 2016, 1 №, 7 ст.; 6 №, 78 ст.; 10 №, 120 ст.; 17 №, 234 ст.; 18 №,     248 ст.; 253 ст.; 21 №, 317 ст.; 2018, 6 №, 92 ст.) татшӧм вежсьӧмъяс:
1. 3 юкӧн гижны тадзи:
“3. Уна во уджалӧмысь пенсиясӧ оз индыны:
1) йӧзлы, кодъяс уджалӧны Россия Федерацияса канму чинъясын, Коми Республикаса либӧ Россия Федерацияын мӧд субъектса канму чинъясын, бӧрйӧм муниципальнӧй чинъясын, федеральнӧй канму гражданскӧй служба чинъясын, мукӧд сикас канму гражданскӧй служба чинъясын, Коми Республикаса либӧ Россия Федерацияын мукӧд субъектса канму гражданскӧй служба чинъясын, муниципальнӧй служба чинъясын, индӧм чинъясын служитан (уджалан) периодын;
2) йӧзлы, кодъяслы Россия Федерацияса оланпастэчас, Коми Республикаса оланпастэчас либӧ Россия Федерацияын мукӧд субъектса оланпастэчас серти, либӧ меставывса асвеськӧдлан органлӧн нормативнӧй инӧда актъяс серти индӧма уна во уджалӧмысь пенсия либӧ пенсия дорӧ содтӧд сьӧм, либӧ страхӧвӧй пенсия дорӧ быдтӧлысся содтӧд сьӧм, либӧ нэмчӧжся быдтӧлысся сьӧм, либӧ быдтӧлысся содтӧд сьӧмӧн могмӧдӧм, либӧ нэмчӧжся быдтӧлысся содтӧд сьӧмӧн могмӧдӧм.”.
2. 10 юкӧнын:
1) 1 пунктын “недыр кежлӧ кад дугӧдан лун вылӧ” кывъяс бӧрын содтыны “тайӧ статьяса 18 юкӧн серти вӧчӧм индексацияяссӧ тӧд вылӧ босьтӧмӧн” кывъяс;
2) 3 пунктын “уна во уджалӧмысь пенсия мынтӧмсӧ недыр кад кежлӧ дугӧдан кадпассянь” кывъяс бӧрын содтыны “сійӧ жӧ мындаын, мыйта сійӧс мынтісны мынтӧмсӧ недыр кад кежлӧ дугӧдан лун кежлӧ, тайӧ статьяса 18 юкӧн серти вӧчӧм индексацияяссӧ тӧд вылӧ босьтӧмӧн” кывъяс.
3. 11 юкӧнын:
1) 1 пунктын “кутшӧмъясӧс индӧма тайӧ статьяса 3 юкӧнын” кывъяс вежны “кутшӧмъясӧс индӧма тайӧ статьялӧн 3 юкӧнса 2 пунктын” кывъясӧн;
2) 6 пункт гижны тадзи:
“6) сэк, кор урчитӧма, мый канму служба стажӧ подулавтӧг пыртӧма торъя служитан (уджалан) периодъяс сэк, кор канму служба стажыс, кутшӧмӧс урчитӧма подулавтӧг пыртӧм служитан (уджалан) периодъяссӧ чинтӧмӧн, оз сет уна во уджалӧмысь пенсия вылӧ инӧдсӧ, а сідзжӧ сэк, кор аддзӧма лоӧмторъяс, кутшӧмъяс вӧсна уна во уджалӧмысь пенсия вылӧ инӧдыс абу, либӧ документъяс, кутшӧмъяс петкӧдлӧны тӧдмӧгъяслысь збыльлунлы лӧсявтӧмсӧ, кутшӧмъясӧс сетӧма уна во уджалӧмысь пенсия вылӧ инӧд босьтӧмсӧ эскӧдӧм пыдди, - тӧлысь бӧрын, кор аддзӧма индӧм лоӧмторъяссӧ либӧ документъяссӧ, мунысь тӧлысьлӧн 1 лунсянь либӧ ёрдӧн индӧм кадпассянь;”;
3) 7 пунктын “кор кувсис морт, коді босьтіс уна во уджалӧмысь пенсия.” кывъяс вежны “кор кувсис морт, коді босьтіс уна во уджалӧмысь пенсия;” кывъясӧн;
4) содтыны татшӧм сюрӧса 8 пункт:
“8) тайӧ статьялӧн 9 юкӧнса 3 пункт серти уна во уджалӧмысь пенсия мынтӧмсӧ недыр кад кежлӧ дугӧдан лунсянь квайт тӧлысь кольӧм мысти – тӧлысь бӧрын, кор колис индӧм кадколастыс, мунысь тӧлысьлӧн 1 лунсянь.”.
4. 12 юкӧнын:
1) медводдза абзацӧ содтыны “сійӧ жӧ мындаын, мыйта сійӧс мынтісны мынтӧмсӧ дугӧдан лун кежлӧ, тайӧ статьяса 18 юкӧн серти вӧчӧм индексацияяссӧ тӧд вылӧ босьтӧмӧн” кывъяс;
2) мӧд абзацын:
а) “сетісны документъяс да артмисны лоӧмторъяс” кывъяс вежны “артмисны лоӧмторъяс да сетісны документъяс” кывъясӧн;
б) содтыны “, сійӧ жӧ мындаын, мыйта сійӧс мынтісны мынтӧмсӧ дугӧдан лун кежлӧ, тайӧ статьяса 18 юкӧн серти вӧчӧм индексацияяссӧ тӧд вылӧ босьтӧмӧн” кывъяс;
3) содтыны татшӧм сюрӧса абзац:
“Уна во уджалӧмысь пенсия мынтӧмсӧ, кутшӧмӧс дугӧдісны тайӧ статьялӧн 11 юкӧнса 8 пункт серти, бӧр заводитӧны сы бӧрын, кор мортыс, кодлы дугӧдісны уна во уджалӧмысь пенсия мынтӧмсӧ тайӧ статьялӧн 11 юкӧнса 8 пунктӧн урчитӧм подув серти, сетіс уна во уджалӧмысь пенсия мынтӧмсӧ бӧр заводитӧм йылысь заявление, – уна во уджалӧмысь пенсия мынтӧмсӧ недыр кад кежлӧ дугӧдан кадпассянь, сійӧ жӧ мындаын, мыйта сійӧс вӧлі урчитӧма мынтӧмсӧ дугӧдан лун кежлӧ, тайӧ статьяса 18 юкӧн серти вӧчӧм индексацияяссӧ тӧд вылӧ босьтӧмӧн. Та дырйи индӧм мортлы мынтӧны уна во уджалӧмысь пенсия недыр кад кежлӧ дугӧдлӧм водзын мунысь период чӧжӧн уна во уджалӧмысь пенсиялысь босьттӧм мындасӧ.”.
2 статья. Пыртны “Коми Республикаын муниципальнӧй службалӧн ӧткымын юалӧм йылысь” Коми Республикаса Оланпаслӧн 101 статьяӧ (Коми Республикаса канму власьт органъяслӧн индӧд-тшӧктӧмъяс, 2007,   12 №, 5357 ст.; 2008, 5 №, 212 ст.; 6 №, 281 ст.; 11 №, 624 ст.; 2009, 11 №, 172 ст.; 17 №, 281 ст.; 33 №, 608 ст.; 2010, 6 №, 88 ст.; 10 №, 186 ст.; 191 ст.; 44 №, 1030 ст.; 2011, 5 №, 83 ст.; 55 №, 1668 ст.; 1672 ст.; 2012, 34 №,       782 ст.; 51 №, 1168 ст.; 70 №, 1801 ст.; 2013, 18 №, 365 ст.; 32 №, 597 ст.; 2014, 9 №, 105 ст.; 27 №, 520 ст.; 33 №, 675 ст.; 35 №, 723 ст.; 2015, 8 №,    96 ст.; 21 №, 299 ст.; 2016, 7 №, 86 ст.; 17 №, 234 ст.; 18 №, 248 ст.; 20 №, 298 ст.; 21 №, 317 ст.; 2017, 8 №, 128 ст.; 9 №, 139 ст.; 27 №, 488 ст.; 2018,    6 №, 101 ст.) татшӧм вежсьӧмъяс:
1. 2 юкӧнса 2 пунктӧ содтыны татшӧм сюрӧса “и”, “к” пунктувъяс:
“и) уджалысьӧс, коді водзджык вӧчліс тайӧ уджсӧ, удж вылӧ бӧр босьтӧм удж канму инспекциялӧн либӧ ёрдлӧн помшуӧм серти (Кодекслӧн 83 статьяса медводдза юкӧнлӧн 2 пункт);
к) виччысьтӧм лоӧмторъяс артмӧм, кутшӧмъяс вӧсна оз вермыны водзӧ нуӧдны удж йитӧдъяссӧ (военнӧй действиеяс, катастрофа, неминуча, ыджыд авария, эпидемия да мукӧд виччысьтӧм лоӧмтор) сэк, кор тайӧ лоӧмторсӧ признайтӧма Россия Федерацияса Веськӧдлан котырӧн либӧ Коми Республикаса канму власьт органлӧн помшуӧмӧн (Кодекслӧн 83 статьяса медводдза юкӧнлӧн 7 пункт);”.
2. 5 юкӧн гижны тадзи:
“5. Уна во уджалӧмысь пенсиясӧ оз индыны:
1) йӧзлы, кодъяс уджалӧны Россия Федерацияса канму чинъясын, Коми Республикаса либӧ Россия Федерацияын мӧд субъектса канму чинъясын, бӧрйӧм муниципальнӧй чинъясын, федеральнӧй канму гражданскӧй служба чинъясын, мукӧд сикас канму служба чинъясын, Коми Республикаса либӧ Россия Федерацияын мукӧд субъектса канму гражданскӧй служба чинъясын, муниципальнӧй служба чинъясын, индӧм чинъясын служитан (уджалан) периодын;
2) йӧзлы, кодъяслы Россия Федерацияса оланпастэчас, Коми Республикаса оланпастэчас либӧ Россия Федерацияын мукӧд субъектса оланпастэчас серти, либӧ меставывса асвеськӧдлан органлӧн нормативнӧй инӧда актъяс серти индӧма уна во уджалӧмысь пенсия либӧ пенсия дорӧ содтӧд сьӧм, либӧ страхӧвӧй пенсия дорӧ быдтӧлысся содтӧд сьӧм, либӧ нэмчӧжся быдтӧлысся сьӧм, либӧ быдтӧлысся содтӧд сьӧмӧн могмӧдӧм, либӧ нэмчӧжся быдтӧлысся содтӧд сьӧмӧн могмӧдӧм.”.
3. 131 юкӧнын:
1) мӧд абзац гижны тадзи:
“Мортлы, коді контракт серти уджавліс муниципальнӧй юкӧнлӧн меставывса администрацияӧн юралысь (юрнуӧдысь) чинын, уна во уджалӧмысь пенсия йӧзлы, кодъяс уджавлісны бӧрйӧм муниципальнӧй чинъясын, урчитӧм пӧрадокын да условиеясын урчитігӧн:”;
2) содтыны татшӧм сюрӧса коймӧд да нёльӧд абзацъяс:
“бӧрйӧм муниципальнӧй чинын уджалан периодӧ, мый сетӧ уна во уджалӧмысь пенсия урчитӧм вылӧ инӧд, пыртӧны контракт серти муниципальнӧй юкӧнлӧн меставывса администрацияӧн юралысь (юрнуӧдысь) чинын уджалан период;
уна во уджалӧмысь пенсия мындасӧ индӧны Коми Республикаса муниципальнӧй служба чинъяслӧн да канму гражданскӧй служба чинъяслӧн лӧсялӧм серти квалификация дорӧ корӧмъяс тӧд вылӧ босьтӧмӧн, кутшӧмъясӧс индӧны лӧсялана Коми Республикаса муниципальнӧй служба  чинъяс да канму гражданскӧй служба чинъяс дорӧ, кутшӧмъясӧс урчитӧма тайӧ Оланпас дорӧ 2 содтӧдӧн.”.
3 статья. Пыртны “Депутатъясӧс, меставывса асвеськӧдлан бӧрйӧм органӧ пырысьясӧс, меставывса асвеськӧдлан бӧрйӧм чина йӧзӧс, кодъяс пӧртӧны олӧмӧ ассьыныс уджмогъяссӧ пыр подув вылын, пенсияӧн могмӧдӧм йылысь” Коми Республикаса Оланпасӧ (Коми Республикаса канму власьт органъяслӧн индӧд-тшӧктӧмъяс, 2008, 4 №, 124 ст.; 2009,      17 №, 286 ст.; 2010, 10 №, 191 ст.; 37 №, 835 ст.; 2011, 55 №, 1672 ст.; 2013, 32 №, 589 ст.; 2014, 35 №, 723 ст.; 2016, 1 №, 7 ст.; 10 №, 120 ст.; 21 №,    317 ст.; 2017, 27 №, 488 ст.) татшӧм вежсьӧмъяс:
1. 3 статьяса 2 – 4 юкӧнъяс гижны тадзи:
“2. Уна во уджалӧмысь пенсиясӧ индӧны мортлӧн заявление серти, коді уджаліс муниципальнӧй чинын уна во уджалӧмысь пенсияла шыӧдчан лунсянь, но индӧм мортӧс муниципальнӧй чинысь мездан лун бӧрын мунысь лунысь оз водзджык.
Уна во уджалӧмысь пенсиясӧ индӧны кадколаст вылӧ, кутшӧм кежлӧ урчитӧма пӧрысьлун (вермытӧмлун) серти страхӧвӧй пенсия.
Йӧзлӧн, кодъяс уджалісны муниципальнӧй чинъясын да кодъяс мунісны пыр олӧм вылӧ Коми Республика мудор сайӧ либӧ кодъяс пыр олӧны Коми Республика мудор сайын, кольӧ пенсияӧн могмӧдӧм вылӧ инӧд тайӧ Оланпас серти.
3. Уна во уджалӧмысь пенсиясӧ оз индыны:
1) йӧзлы, кодъяс уджалӧны Россия Федерацияса канму чинъясын, Коми Республикаса либӧ Россия Федерацияын мӧд субъектса канму чинъясын, бӧрйӧм муниципальнӧй чинъясын, федеральнӧй канму гражданскӧй служба чинъясын, мукӧд сикас канму служба чинъясын, Коми Республикаса либӧ Россия Федерацияын мукӧд субъектса канму гражданскӧй служба чинъясын, муниципальнӧй служба чинъясын, индӧм чинъясын служитан (уджалан) периодын;
2) йӧзлы, кодъяслы Россия Федерацияса оланпастэчас, Коми Республикаса оланпастэчас либӧ Россия Федерацияын мукӧд субъектса оланпастэчас серти, либӧ муниципальнӧй инӧда актъяс серти индӧма уна во уджалӧмысь пенсия либӧ пенсия дорӧ содтӧд сьӧм, либӧ страхӧвӧй пенсия дорӧ быдтӧлысся содтӧд сьӧм, либӧ нэмчӧжся быдтӧлысся сьӧм, либӧ быдтӧлысся содтӧд сьӧмӧн могмӧдӧм, либӧ нэмчӧжся быдтӧлысся содтӧд сьӧмӧн могмӧдӧм.
4. Муниципальнӧй юкӧнса меставывса асвеськӧдлан орган примитӧ мортлы, коді уджавліс муниципальнӧй чинын, уна во уджалӧмысь пенсия индӧм йылысь помшуӧм муниципальнӧй юкӧнлӧн подувпуктас серти.”.
2. 5 статья гижны тадзи:
“5 статья
Уна во уджалӧмысь пенсия урчитӧм вылӧ колана документъяс лыддьӧгыс, сійӧс индан, выльысь арталан, мынтан, недыр кад кежлӧ дугӧдан да выльысь мынтыны заводитан, дугӧдан да бӧр мынтыны заводитан правилӧясыс урчитсьӧны муниципальнӧй инӧда актъясӧн нормаяс тӧд вылын кутӧмӧн, кутшӧмъясӧс урчитӧма Коми Республикаса оланпастэчасӧн йӧзлы, кодъяс уджалӧны Коми Республикаса торъя канму чинъясын.”.
4 статья. Пыртны “Коми Республикаса канму гражданскӧй служба чинъясын уджавлӧм йӧзӧс пенсияӧн могмӧдӧм йылысь” Коми Республикаса Оланпасӧ (Коми Республикаса канму власьт органъяслӧн индӧд-тшӧктӧмъяс, 2008, 5 №, 210 ст.; 11 №, 611 ст.; 2010, 10 № , 191 ст.; 44 №, 1021 ст.; 50 №, 1434 ст.; 2011, 55 №, 1672 ст.; 2012, 34 №, 782 ст.; 2013,       32 №, 589 ст.; 2014, 35 №, 723 ст.; 2015, 21 №, 297 ст.; 2016, 1 №, 7 ст.; 7 №, 86 ст.; 21 №, 317 ст.; 2017, 9 №, 139 ст.) татшӧм вежсьӧмъяс:
1. 1 статьяын:
1) 1 юкӧнса 2 пунктын:
а) “ж” пунктув гижны тадзи:
“ж) гражданскӧй служащӧйӧс тырвыйӧ уджавны вермытӧмӧн медицина боксянь кывкӧртӧд серти лыддьӧм, кутшӧмӧс сетӧма федеральнӧй оланпасъясӧн да Россия Федерацияса мукӧд нормативнӧй инӧда актӧн урчитӧм пӧрадокын (Федеральнӧй оланпаслӧн 39 статьяса 2 юкӧнлӧн 2 пункт);”;
б) содтыны татшӧм сюрӧса “к” – “н” пунктувъяс:
“к) гражданскӧй служащӧйӧс служба вылӧ бӧр босьтӧм, коді водзджык уджавліс тайӧ гражданскӧй служба чинын, ёрдлӧн помшуӧм серти (Федеральнӧй оланпаслӧн 39 статьяса 1 юкӧнлӧн 2 пункт);
л) гражданскӧй служащӧйӧс канму чинӧ, муниципальнӧй чинӧ бӧрйӧм либӧ индӧм либӧ гражданскӧй служащӧйӧс уджсикас котырлӧн органын, сы лыдын медводдза профсоюзнӧй организациялӧн бӧрйӧм органын, кутшӧмӧс лӧсьӧдӧма канму органын, мынтысяна бӧрйӧм чинӧ бӧрйӧм (Федеральнӧй оланпаслӧн 39 статьяса 1 юкӧнлӧн 3 пункт);
м) виччысьтӧм лоӧмторъяс артмӧм, кутшӧмъяс вӧсна оз вермыны водзӧ нуӧдны удж йитӧдъяссӧ, кутшӧмъяс йитчӧмаӧсь канму службакӧд (военнӧй действиеяс, катастрофа, неминуча, ыджыд авария, эпидемия да мукӧд виччысьтӧм лоӧмтор) сэк, кор тайӧ лоӧмторсӧ шуӧма виччысьтӧмӧн Россия Федерацияса Президентлӧн либӧ Коми Республикаса канму власьт органлӧн помшуӧмӧн (Федеральнӧй оланпаслӧн 39 статьяса 1 юкӧнлӧн 4 пункт);
н) гражданскӧй служащӧйӧс кывкутны вермытӧмӧн либӧ мыйтакӧ кывкутны вермытӧмӧн шуӧм ёрдлӧн помшуӧмӧн, кутшӧм вынсялӧма оланпас серти (Федеральнӧй оланпаслӧн 39 статьяса 2 юкӧнлӧн 3 пункт);”;
2) 2 юкӧнса 2 пунктын “кутшӧмъясӧс урчитӧма тайӧ статьялӧн 1 юкӧнса 2 пунктлӧн “е”, “ж”, “з” пунктувъясӧн” кывъяс вежны “кутшӧмъясӧс урчитӧма тайӧ статьялӧн 1 юкӧнса 2 пунктлӧн “е”, “ж”, “з”, “н” пунктувъясӧн” кывъясӧн.
2. 5 статьялӧн 2 юкӧнса медводдза абзацын “кутшӧмъясӧс урчитӧма тайӧ Оланпасса 1 статьялӧн 1 юкӧнса 2 пунктлӧн “е”, “ж”, “з” пунктувъясӧн” кывъяс вежны “кутшӧмъясӧс урчитӧма тайӧ Оланпасса 1 статьялӧн 1 юкӧнса 2 пунктлӧн “е”, “ж”, “з”, “н” пунктувъясӧн” кывъясӧн.
3. 8 статьялӧн 3 юкӧнса 2 пунктын “уна во уджалӧмысь пенсия мынтӧмсӧ недыр кад кежлӧ дугӧдан кадпассянь” кывъяс бӧрын содтыны “мындаын, мыйта сійӧс мынтісны мынтӧмсӧ недыр кад кежлӧ дугӧдан лун кежлӧ, тайӧ Оланпаслӧн 6 статьяса 1 юкӧн серти вӧчӧм индексацияяссӧ тӧд вылӧ босьтӧмӧн” кывъяс.
4. 9 статьяын:
1) 1 юкӧнса 4 пункт гижны тадзи:
“4) сэк, кор урчитӧма, мый Коми Республикаса гражданскӧй служба стажӧ подулавтӧг пыртӧма торъя служитан (уджалан) периодъяс сэк, кор Коми Республикаса гражданскӧй служба стажыс, кутшӧмӧс урчитӧма подулавтӧг пыртӧм служитан (уджалан) периодъяссӧ чинтӧмӧн, оз сет уна во уджалӧмысь пенсия вылӧ инӧдсӧ, а сідзжӧ сэк, кор аддзӧма лоӧмторъяс, кутшӧмъяс вӧсна уна во уджалӧмысь пенсия вылӧ инӧдыс абу, либӧ документъяс, кутшӧмъяс петкӧдлӧны тӧдмӧгъяслысь збыльлунлы лӧсявтӧмсӧ, кутшӧмъясӧс сетӧма уна во уджалӧмысь пенсия вылӧ инӧдсӧ эскӧдӧм пыдди, - тӧлысь бӧрын, кор аддзӧма индӧм лоӧмторъяссӧ либӧ документъяссӧ, мунысь тӧлысьлӧн 1 лунсянь либӧ ёрдӧн индӧм кадпассянь;”;
2) 4 юкӧнын:
а) медводдза абзацӧ содтыны “мындаын, мыйта сійӧс мынтісны мынтӧмсӧ дугӧдан лун кежлӧ, тайӧ Оланпаслӧн 6 статьяса 1 юкӧн серти вӧчӧм индексацияяссӧ тӧд вылӧ босьтӧмӧн” кывъяс;
б) мӧд абзацын:
“сетӧма документъяс да артмӧма лоӧмторъяс” кывъяс вежны “артмисны лоӧмторъяс да сетісны документъяс” кывъясӧн;
содтыны “мындаын, мыйта сійӧс мынтісны мынтӧмсӧ дугӧдан лун кежлӧ, тайӧ Оланпаслӧн 6 статьяса 1 юкӧн серти вӧчӧм индексацияяссӧ тӧд вылӧ босьтӧмӧн” кывъяс;
в) коймӧд абзацын “уна во уджалӧмысь пенсия мынтӧмсӧ недыр кад кежлӧ дугӧдан кадпассянь” кывъяс бӧрын содтыны “мындаын, мыйта сійӧс вӧлі урчитӧма мынтӧмсӧ дугӧдан лун кежлӧ, тайӧ Оланпаслӧн 6 статьяса 1 юкӧн серти вӧчӧм индексацияяссӧ тӧд вылӧ босьтӧмӧн” кывъяс.
5 статья. Пыртны “Коми Республикаса канму гражданскӧй служба юалӧмъяс серти оланпастэчаслӧн ӧткымын актлысь (статьялысь) вынсӧ недыр кад кежлӧ дугӧдӧм йылысь” Коми Республикаса Оланпаслӧн 1 статьяӧ (Коми Республикаса канму власьт органъяслӧн индӧд-тшӧктӧмъяс, 2015, 21 №, 272 ст.) татшӧм вежсьӧм:
медводдза абзацын “2019 вося тӧвшӧр тӧлысь 1 лунӧдз” кывъяс вежны “2021 вося тӧвшӧр тӧлысь 1 лунӧдз” кывъясӧн.
6 статья. Йӧзӧс, кодъяс уджавлісны Коми Республикаса канму гражданскӧй служба чинъясын 2018 вося ӧшым тӧлысь 31 лунӧдз бӧръясӧ пыртӧмӧн, кодъясӧс мездісны Коми Республикаса канму гражданскӧй службаысь “Россия Федерацияын канму гражданскӧй служба йылысь” Федеральнӧй Оланпаслӧн 39 статьяса 1 юкӧнлӧн 2 – 4 пунктъясӧн, 2 юкӧнлӧн 3 пунктӧн урчитӧм подувъяс серти да кодъяс шыӧдчисны уна во уджалӧмысь пенсияла тайӧ Оланпаслӧн 4 статьяса 1 да 2 пунктъяс вынсялӧм бӧрын, могмӧдӧны пенсияӧн “Коми Республикаса канму гражданскӧй служба чинъясын уджавлӧм йӧзӧс пенсияӧн могмӧдӧм йылысь” Коми Республикаса Оланпас серти (тайӧ Оланпас редакцияын).
Йӧзӧс, кодъяс уджавлісны Коми Республикаын муниципальнӧй служба чинъясын 2018 вося ӧшым тӧлысь 31 лунӧдз бӧръясӧ пыртӧмӧн, кодъясӧс мездісны Коми Республикаын муниципальнӧй службаысь Россия Федерацияса удж кодекслӧн 83 статьяса медводдза юкӧнлӧн 2 да 7 пунктъясӧн урчитӧм подувъяс серти да кодъяс шыӧдчисны уна во уджалӧмысь пенсияла тайӧ Оланпаслӧн 2 статьяса 1 пункт вынсялӧм бӧрын, могмӧдӧны пенсияӧн “Коми Республикаын муниципальнӧй службалӧн ӧткымын юалӧм йылысь” Коми Республикаса Оланпас серти (тайӧ Оланпас серти редакцияын).
7 статья. Тайӧ Оланпасыс вынсялӧ сійӧс официальнӧя йӧзӧдӧмсянь дас лун кольӧм мысти.
Коми Республикаса Юралысьлы лӧсьӧдны ассьыс нормативнӧй инӧда актъяссӧ тайӧ Оланпас серти.
Коми Республикаса Юралысь

